






















































































































































































































































































































































































































































































































































































































































































































































































































































































  

wee मोक्षमार्गप्रकाशक प्रवचन 

निमित्त थी - ऐसा यथार्थ जानता है। ये चीजे उपकारी हैं इसलिये नहीं, किन्तु शुभराग के काल 
में शुभराग आता है, निमित्त के कारण शुभराग नहीं आता; परन्तु वह व्यवहार विवेक है और 
वह सार्थक है। 

आचार्य नेमिचन्द्र सिद्धान्तचक्रवर्ती भी अपने गुरु का बहुमान करते हैं कि “आपके 
चरण कमल के प्रसाद से मैं संसार को तिर गया।'' जबकि यहां कहते हैं कि पर का उपकार 
मानना, वह मिथ्या है; तो इन दोनों कथनों का मेल किसप्रकार करना ? तो उसका समाधान 

यह है कि - निश्चय से स्वभाव का उपकार है और राग के समय गुरु का उपकार आये बिना 
नहीं रहता | ऐसा व्यवहार उपकार न माने तो मिथ्यादृष्टि होता है और इस कथन के अनुसार 
पर का उपकार वास्तविक अर्थात्‌ निश्चय से मानले तो भी मिथ्यादृष्टि है। अत: जहाँ जिस 
अपेक्षा से कथन हो उसकी अपेक्षा समझना चाहिये। 

अपना लड़का अच्छा-भला बोले तो अज्ञानी मिठास का वेदन करता है और दुश्मन 

को देखते ही द्वेष करता है व उसे देखना नहीं चाहता | अज्ञानी उसको दुःखदायक मानकर दु:खी 
होता है। अपने परिणाम में अनुकूल मानकर सुखदायक और प्रतिकूल मानकर दुःखदायक 
मानता है। 

वस्तुये इष्ट-अनिष्ट नहीं होने पर भी इसको एक वस्तु इष्ट लगती है और वही वस्तु दूसरे 
को अनिष्ट लगती है। उन वस्तुओं में प्रमेष होने की निमित्तता है परन्तु उनमें इष्ट-अनिष्ट में 
निमित्तरूप होने की तो योग्यता भी नहीं है। केवलज्ञान होने पर लोकालोक में ज्ञेय होने का 
निमित्तपना है। पर-पदार्थ में सुख-दुःख का निमित्तपना होने की योग्यता नहीं है, परन्तु स्वयं 
पर में इष्ट की कल्पना करे-तो सुख के निमित्त का और अनिष्ट की कल्पना करे तो दुःख के 
निमित्त का आरोप आता है; परन्तु अज्ञानी पदार्थों को ही इष्ट-अनिष्ट मान बैठा है। 

अब भगवान की वाणी अथवा समयसार की ही बात लो | कितने ही लोगों को लगता 

है कि अभी समयसार नहीं पढ़ना चाहिये। कितने ही पण्डितों को लगता है कि इस समयसार 
का स्पष्टीकरण आने से हमारी प्रतिष्ठा पर पानी फिरता है। शास्त्र तो ज्ञान का ज्ञेय है। अज्ञानी 
उसे अनिष्ट मानकर द्वेष करता है। तथा दूसरा अज्ञानी समयसार से ही ज्ञान होगा - ऐसा मानकर, 

: उसे इष्ट मानकर राग करता है; दोनों भूल में हैं। 

कोई कहता है कि आप समयसार पढ़ते हो उसमें प्रियता है। परन्तु वास्तव में उसमें 
प्रियता नहीं है। अपनी ज्ञानपर्याय की योग्यतानुसार सामने ज्ञेय उपस्थित होते हैं। स्वभाव 
उपादेय है और राग हेय है। यह अमुक भूमिका तक है, परमार्थ से तो दोनों ज्ञेय हैं; परन्तु राग 

मिट जाता है इसलिये उसे हेय कहा है। 

गरीब मनुष्य को मोटा वस्त्र मिले तो उसे अच्छा लगता है, वही वस्त्र श्रीमंत को दो 

तो उसे वह नहीं रुचता। गरीब मनुष्य को पैसा और स्त्री मिले तो इष्ट लगते हैं, जबकि पैसे 

वाले को उसकी कीमत नहीं होती। अज्ञानी कल्पना के काल में कल्पना किया करता है। घर 

में मिष्टान्न बना हों उसीसमय किसी को उल्टी हो जाये तो कहता है कि अभी मेरा मन मिश्टान्न 

खाने का नहीं है। जो मिष्टान्न इष्ट लगता था वही मिष्ठान्न अब अनिष्ट लगने लगा। सूकर को 

विष्टा अच्छी लगती है जबकि मनुष्य को बुरी लगती है। खातें समय पुत्र साथ में खाने बैठे 

तो अच्छा लगता है और उसीसमय वह दस्त करदे तो बुरा लगता है। वस्तुयें तो वे की वे ही 

हैं, वे तो ज्ञान की ज्ञेय हैं; परन्तु अज्ञानी इष्ट-अनिष्ट मानकर मिथ्याभाव करता है। 

किसी को मेघवर्षा इष्ट लगती है। किसान को अन्तिम वर्षा अमृत समान लगती है 

और खेतों में अनाज तैयार पड़ा हो ऐसे माह में वर्षा आवे तो अनिष्ट लगती है। नदी में पानी 

आबवे तो गाँव के मनुष्यों को अच्छा लगता है और जंगल के प्राणियों, सर्प आदि को डूब 

जाने के भय से बुरा लगता है। तथा वर्षा में माल भीग जावे तो किसान व व्यापारी द्वेष करते 

हैं। अपना स्वभाव तो इन सबको जानने का है। ये पदार्थ स्वयं अपने स्वकाल में परिणमते 

हैं झ ऐसा अज्ञानी नहीं मानता। अपना इकलौता पुत्र अपनी इच्छा-प्रमाण कार्य करे तो 

अच्छा लगता है और अपने से प्रतिकूल वर्तन करे तो ब्रुरा लगता है। अज्ञानी ही इसप्रकार 

कल्पना करता है, वस्तु में अच्छापना अथवा बुरापना रजिस्टर्ड नहीं है। अत: अज्ञानी की 

कल्पना ही मिथ्या है। 

,.» तथा इसी प्रकार एक जीव को भी एक ही पदार्थ किसी काल में इष्ट लगता है, किसी 

काल में अनिष्ट लगता है। तथा यह जीव जिसे मुख्यरूप से इष्ट मानता है, वह भी अनिष्ट होता 

देखा जाता है - इत्यादि जानना । जैसे - शरीर इष्ट है, परन्तु रोगादि सहित हो तब अनिष्ट हो जाता 

है; पुत्राविक इष्ट हैं, परन्तु कारण मिलने पर अनिष्ट होते देखे जाते हैं - इत्यादि जानना । तथा यह 

जीव जिसे मुख्यरूप से अनिष्ट मानता है, वह भी इृष्ट होता देखते हैं। जैसे - गाली अनिष्ट लगती 

है, परन्तु ससुराल में इृष्ट लगती है। इत्यादि जानना। 

इसप्रकार पदार्थ में इष्ट-अनिष्टपना है नहीं | यदि पदार्थ में इष्ट-अनिष्टपना होता तो जो 

पदार्थ इष्ट होता वह सभी को इष्ट ही होता और जो अनिष्ट होता बह अनिष्ट ही होता; परन्तु ऐसा 

है नहीं । यह जीव कल्पना द्वारा उन्हें इृष्ट-अनिष्ट मानता है सो यह कल्पना झूठी है।.... 

एक ही जीव को कोई पदार्थ किसी काल में इष्ट लगता है, वही पदार्थ किसी काल 

में अनिष्ट लगता है। सर्दी में गर्म कपड़ा अच्छा लगता है वही गर्मी में चुरा लगता है। सर्दी में 
गर्म पानी अच्छा लंगता है वही गर्मी में बुरा लगता है। वस्तु तो वह की वह है। 

यह जीव जिसे मुख्यरूप से इष्ट मानता है वह भी अनिष्ट होता देखने में आता है - जैसे 
शरीर अच्छा लगता है वही रोग होने पर अनिष्ट लगता है। जो शरीर विषयभोग के समय अच्छा 
लगता था उसी शरीर में जीवाणु पड़ जाने पर वह बुरा लगता है। जो पदार्थ अनुकूलता के 
समय इष्ट लगता था वही पदार्थ प्रतिकूलता के समय अनिष्ट लगता है। अतः पदार्थ इष्ट-अनिष्ट 
नहीं हैं, परन्तु स्वयं राग-द्वेष करके कल्पना करता है, जो कि व्यर्थ है। 

पर-पदार्थ उनके कारण परिणमते हैं। स्वयं ज्ञाता-दृष्टा रहना और अपूर्ण दशा में अपनी 
कमजोरीवश राग आवे, उसे भी जानना; इसप्रकार सच्ची समझ करना ही सुखी होने का 
उपाय है। 

आत्मा के सिवाय पर-पदार्थ ज्ञान के ज्ञेय हैं। कोई भी पर-वस्तु इष्ट-अनिष्ट नहीं हैं, 
फिर भी उसे इष्ट-अनिष्ट मानकर राग-द्वेष करना निरर्थक है। इसलिये अज्ञान से होने बाले राग- 
द्वेष मिथ्याचारित्र है। 

जीव ने मुख्यरूप से शरीर को इष्ट माना है, उसे ही रोग के समय अनिष्ट मानता है। 
अपमान होने पर जीना नहीं चाहता। परिवार में, राज्य में अपमान होवे तो शरीर छूट जाये 
तो ठीक - ऐसा मानता है। इसप्रकार अज्ञानी कल्पना करके राग-द्वेष करता है। 

तथा यह जीव जिन्हें मुख्यरूप से अनिष्ट मानता है वह भी इष्ट होता देखने में आतां 
है जैसे - गाली को अनिष्ट मानता है, परन्तु शादी के अवसर पर ससुराल पक्ष वाले गाली गावें 
तो इष्ट मानता है। 

इसप्रकार अज्ञानी पर-पदार्थों में इष्ट-अनिष्ट की कल्पना करता है। ज्ञानी पदार्थों में इष्ट- 
अनिष्टपना नहीं मानता, परन्तु अपनी कमजोरी से होने वाले राग-द्वेष को जानता है। अज्ञानी 
तो इष्ट-अनिष्ट की कल्पना करके राग-द्वेष करता है इसलिय उसका चारित्र मिथ्या है। शरीर 
को इष्ट माना होने पर भी रोग लम्बे काल तक चले तो मानता है कि अब देह में देखना नहीं, 
क्योंकि यह वेदना सही न जाये ऐसी है। इसप्रकार मिथ्यामान्यता से अनिष्ट कल्पना करता है। 

तथा शरीर अच्छा हो तो धर्म होता है - ऐसा मानकर उसे डृष्ट मानता है। यदि पदार्थ 
में इष्ट-अनिष्टपना होवे तो जो पदार्थ इष्ट हो वह सबको इष्ट होना चाहिये। प्रिय पुत्र पिता को 
इष्ट लगता है परन्तु वहीं अपने से प्रतिकूल वर्ते तो अनिष्ट लगता है। जो मकान पचास हजार 
का था, वह पचास हजार में मिलने पर इषप्ट लगता है, और उसी मकान में भूत की शंका हो 

जाये तो अनिष्ट लगने लगता है। इसप्रकार कल्पना करता है। यदि पदार्थ अनिष्ट होवे तो बह 
सबको अनिष्ट लगना चाहिये, परन्तु ऐसा नहीं होता | कोई शिष्य दीक्षा ले तब साधु को अच्छा 
लगता है और बाद में प्रतिकूल वर्ते तो वह अनिष्ट लगता है। इसप्रकार जीव कल्पना करके 
पदार्थों को इष्ट-अनिष्ट मानता है, परन्तु वह कल्पना मिथ्या है। 

“तथा पदार्थ सुखदायक-उपकारी या दुःखदायक- अनुपकारी होता है सो अपने-आप 
नहीं होता, परन्तु पुण्य-पाप के उदयानुसार होता है । जिसके पुण्य का उदय होता है उसको पदार्थों 
का संयोग सुखदायक-उपकारी होता है और जिसके पाप का उदय होता है उसे पदार्थों का संयोग 
दुःखदायक- अनुपकारी होता है। - ऐसा प्रत्यक्ष देखते हैं। किसी को स्त्री-पुत्रादिक सुखदायक 
हैं, किसी को दुःखदाबक हैं; किसी को व्यापार करने से लाभ है, किसी को नुकसान है; किसी 
के शत्रु भी दास हो जाते हैं; किसी के पुत्र भी अधितकारी होता है। इसलिये जाना जाता है कि 

पदार्थ अपने आप इृष्ट-अनिष्ट नहीं होते, परन्तु कर्मोंदय के अनुसार प्रवर्तते हैं। जैसे किसी के 
नौकर अपने स्वामी के कहे अनुसार किसी पुरुष को इष्ट -अनिष्ट उत्पन्न करें तो बह कुछ नौकरों 
का कर्त्तव्य नहीं है, उनके स्वामी का कर्त्तव्य है। कोई नौकरों को ही डृष्ट- अनिष्ट माने तो झूठ है। 
उसीप्रकार कर्म के उदय से प्राप्त हुए पदार्थ कर्म के अनुसार जीव को इृष्ट-अनिष्ट उत्पन्न करें तो 
वह कोई पदार्थों का कर्त्तव्य नहीं है, कर्म का कर्त्तव्य है। यदि पदार्थों को ही इृष्ट-अनिष्ट माने तो 

झूठ है। 

इसलिये यह बात सिद्ध हुई कि पदार्थों को वृष्ट-अनिष्ट मानकर उनमें राग-द्वेष करना 

मिथ्या है।.... 

वे पदार्थ सुखदायक (उपकारी) होते हैं अथवा दुःखदायक (अनुपकारी) होते हैं सो 
अपने आप नहीं होते; परन्तु पूर्व के पुण्य-पाप के अनुसार होते हैं। अनुकूल पदार्थ मिलना 
पुण्य के आधीन है अर्थात्‌ उस पदार्थ की अवस्था तो उसके कारण होती है, परन्तु पुण्यकर्म 
उसमें निमित्त है तथा प्रतिकूल पदार्थ के मिलने में पापकर्म निमित्त है। पूर्व में सातावेदनीय कर्म 
बांधा होवे तो नौकर, मकान आदि सुखदायक-उपकारी होते हैं और असातावेदनीय कर्म बांधा 

होवे तो लड़के-लड़कियाँ, नौकर आदि प्रतिकूल-दुःखदायक होते हैं। सेठ को अच्छा नौकर 
मिला हो तो प्रीति करता है और वही नौकर अलग होकर सामने दुकान लगा ले तो उसे 
दुःखदायक और अनुपकारी मानता है। अरे ! आज तक उसे सब सिखाया और अब मेरे ही 
सामने दुकान लगाता है - इसप्रकार द्वेष किया करता है; परन्तु यह सब पूर्व कर्मानुसार होता 
है - ऐसा नहीं देखता। जैसे कुत्ता लकड़ी मारने वाले को तो देखता नहीं और लकड़ी पर द्वेष

करता है; उसीप्रकार अज्ञानी परजीवों के प्रति राग-द्वेष करता है, परन्तु संयोग अपने पूर्व कर्म 

के अनुसार मिलते हैं - इस बात को नहीं देखता। 

जो स्त्री-पुत्र प्रिय लगते थे वे ही विपरीत परिणमें तब खेदखिन्न होता है। अत: पदार्थों 

में इष्ट-अनिष्टपने की इसकी मान्यता मिथ्या है। किसी को व्यापार करने से लाभ होता है तो 

वह पुण्य के उदय के कारण होता है, चतुराई के कारण नहीं। तथा पाप के उदय से नुकसान 

होता है व आई हुई वस्तु भी चली जाती है। पर में जीव का प्रयत्न काम नहीं आता, फिर भी 

अज्ञानी जीव पर-पदार्थों को इष्ट-अनिष्ट माना करता है। वह न तो पूर्व कर्मों को मानता है 

और न मैं ज्ञाता हैँ - ऐसी श्रद्धा ही करता है। अत: परवस्तु को इष्ट-अनिष्ट मानकर राग-द्वेष 

होते हैं, वह मिथ्याचारित्र है और ज्ञानी को अपनी अस्थिरता के कारण जो राग-द्वेष होते हैं, 

वह चारित्र का दोष है। 

पाप के उदय से स्त्री-पुत्रादि भी अहितकारी होते हैं और पुण्य के उदय से शत्रु भी मित्र 

बन जाता है। देखों ! रावण जैसा महामानव भी लक्ष्मण के सामने दीन हो गया। 

यहाँ स्पष्ट बात लिखी है कि - धनादि संयोग सातावेदनीय के निमित्त से मिलते हैं और 

जो सुख-दुःख की कल्पना करता है, उस मान्यता में दर्शनमोहनीय निमित्त है और उसप्रकार 

के राग-द्वेष में चारित्रमोहनीय निमित्त है। इससे जाना जाता है कि पदार्थ स्वयं इ्ट-अनिष्टरूप 

नहीं, वरन्‌ वे कर्म के उदय के अनुसार वर्तते हैं। 

जैसे किसी का नौकर अपने स्वामी की इच्छानुसार किसी पुरुष को इष्ट-अनिष्ट उपजावे | 

किसी राजा के पास अन्य राजा का नौकर जाकर विरुद्ध बोले और इष्ट-अनिष्ट उपजाबे तो 

बह नौकर का कार्य नहीं है। जैसे नौकर से सिंहासन को लात मारने को कहे तो वह नोकर 

का कर्त्तव्य नहीं किन्तु उसके स्वामी का कर्त्तव्य है; वैसे ही पदार्थों के सम्ब्नन्ध में समझना 

चाहिये। ज्ञानी को राग-द्वेष होते हैं, परन्तु बह पर के कारण राग-द्वेष नहीं मानता और राग- 

द्वेष से लाभ नहीं मानता। अत: उसको मर्यादित राग होता है। 

यहाँ कहा है कि - जो नौकर राजा का अपमान करता है उसे मारना, वह राज्यनीति 

नहीं है; क्योंकि वह अपमान नौकर का कर्त्तव्य नहीं है, परन्तु उसके स्वामी का कर्त्तव्य है, 

फिर जो पुरुष उस नौकर को ही इष्ट-अनिष्ट मानता है बह मूढ़ है। उसीप्रकार जीव को कर्म 

के उदय के अनुसार पदार्थ मिलते हैं, वे इष्ट-अनिष्ट नहीं उपजाते; परन्तु इष्ट-अनिष्ट की कल्पना 

में बाह्य निमित्त हैं। वहाँ यह कोई पदार्थों का कार्य नहीं किन्तु कर्म का कार्य है अर्थात्‌ उसमें 

कर्म निमित्त है। फिर भी यह जीव पदार्थों को इष्ट-अनिष्ट मानता है, वह मूढ़ है। अत: निश्चित 
होता है कि पदार्थों को इष्ट-अनिष्ट मानकर राग-द्वेष करना मिथ्याचारित्र है। 

समकिती युद्ध करने जाता है वहाँ युद्ध में मनुष्यों का संहार करता दिखे तो भी वह पदार्थ 
के कारण राग-द्वेष नहीं मानता। उसे जो अल्प राग-द्वेष होते हैं, उन्हें जानता हैं कि यह मेरा 
स्वरूप नहीं है, मैं तो ज्ञाता हूँ। जबकि अज्ञानी पर के कारण राग-द्वेष होना मानता है। शरीर 
अनुकूल होवे तो धर्म हो - ऐसा मानकर शरीर को इष्ट मानता है और शरीर में रोग आये तो 
ब्रत व सामायिक नहीं होती - ऐसा मानकर रोगी शरीर को अनिष्ट मानता है। उसे वस्तु के 
स्वरूप का परिज्ञान नहीं है। शरीर निरोगी हो तो उसे धर्म का साधन मानता है। अत: वह 
मिथ्याचारित्र है। ऐसी मान्यता वाला मुनि भी हो तो भी मिथ्यादृष्टि है। 

«यहाँ कोई कहे कि - बाह्य वस्तुओं का संयोग कर्मनिमित्त से बनता है, तब कर्मों में 
तो राग-द्वेष करना ? 

बाह्य वस्तुओं के प्रति राग-द्वेष नहीं करना क्योंकि वे तो कर्म के निमित्त से मिलती है, 
तो कर्मों के प्रति तो राग-द्वेष करना न ? 

«समाधान - कर्म तो जड़ हैं, उनके कुछ सुख-दुःख देने की डच्छा नहीं है। तथा वे 
स्वयमेव तो कर्मरूप परिणमित होते नहीं हैं, इसके भावों के निमित्त से कर्मरूप होते हैं। जैसे - 
कोई अपने हाथ से पत्थर लेकर अपना सिर फोड़ ले तो पत्थर का क्या दोष है ? उसी प्रकार जीव 
अपने रागादिक भावों से पुदूगल को कर्मरूप परिणमित करके अपना बुरा करे तो कर्म का क्या 
दोष है ? इसलिये कर्म से भी राग-द्वेष करना मिशथ्या है। 

इसप्रकार परद्रव्यों को इष्ट-अनिष्ठट मानकर राग-द्वेष करना मिध्या है। यदि परद्रव्य डृष्ट - 
अनिष्ट होते और वहाँ राग-द्वेष करता तो मिथ्या नाम न पाता; वे तो डृष्ट - अनिष्ट हैं नहीं और यह 
इृष्ट-अनिष्ट मानकर राग-द्वेष करता है, इसलिये इस परिणमन को मिथ्या कहा है। मिथ्यारूप जो 
परिणमन, उसका नाम मिथ्याचारित्र है।.... 

कर्म तो जड़ हैं। उनमें कुछ सुख-दुःख देने की शक्ति नहीं है। एक मनुष्य ने रास्ते में 
बबूल का काँटा लग जाने से सम्पूर्ण बचूल को ही काट डाला, अपने किसी प्रिय व्यक्ति पर 
कुत्ता भौंकने लगा तो उसने कुत्ते को ही मार दिया | इसप्रकार अज्ञानी जीव पदार्थों के प्रति राग- 
द्वेष करते हैं। तथा कोई कहता है कि किस भव के कर्म उदय में आये जो इतने दुःख सहन 
करने पड़ते हैं - ऐसा मानकर कर्म के प्रति द्वेष करता है। परन्तु कर्म तो अपने आप परिणमते 
नहीं, जीव के राग-द्वेष उसमें निमित्त होते हैं। अत: उसमें कर्म का दोष नहीं है। जैसे कोई मनुष्य 

स्वयं हाथ में पत्थर लेकर अपना सिर फोड़ लें तो उसमें पत्थर का क्या दोष है ? उसीप्रकार 

यह जीव स्वयं राग-द्वेष करता है, वही अपना दोष है और उसका निमित्त पाकर कर्म परिणमते 

हैं। ऐसा सहज निमित्त-नैमित्तिक सम्बन्ध है, परन्तु दोनों एक-दूसरे के आधीन नहीं हैं। कर्म 
. अपने कारण परिणमते हैं तब राग-द्वेष निमित्त होते हैं। यहाँ कहना यह है कि - जीव राग- 

द्वैष करता है तो कर्म बंधते हैं। व्यापारी खराब माल दे, उसमें व्यापारी खराब भाव करता है 

वह उसका दोष है, ग्राहक को खराब माल मिले, उसमें ग्राहक के उसप्रकार के कर्म का निमित्त 

है। इसप्रकार जीव स्वयं राग-द्वेष करके कर्म बांधता है और अपना ही बुरा करता है, उसमें 

कर्मों का दोष नहीं हैं। अत: कर्मों से भी राग-द्वेष करना मिथ्या है। 

इसप्रकार पर-द्रव्यों को इष्ट-अनिष्ट मानकर राग-द्वेष करना मिथ्या है। 

यदि पर-द्रव्य इष्ट-अनिष्ट होते और जीव राग-द्वेष करता होता तो मिथ्याचारित्र नाम 

नहीं पाता। परन्तु वे पदार्थ अनुकूल-प्रतिकूल है नहीं, यह जीव ही उन्हें इष्ट-अनिष्ट मानता 

है और राग-द्वेष करता है; इसकारण इसके परिणाम को मिथ्या कहा है। मिथ्यारूप जो परिणमन, 

उसी का नाम मिथ्याचारित्र है। किसी जीव के पाप का उदय आया इसलिये शत्रु को द्वेष हुआ 

- ऐसा नहीं है। जीव स्वतन्त्ररूप से राग-द्वेष करता है और सामने वाले जीव को प्रतिकूलता 

असाता के उदय से मिलती है। तथा मित्र अनुकूल वर्तता है, वह पुण्य के कारण अनुकूल नहीं 

वर्तता। मित्र अनुकूलता के परिणाम अपने कारण से करता है और अपने को अनुकूल, संयोग 

मिलते हैं, वे स्वयं के पुण्यकर्म के कारण मिलते हैं। 

व्यापारी अच्छा माल बताकर अन्य खराब माल दे तो वह वैसा खराब माल मिलना 

अपने पापकर्म के कारण होता है; अत: जीव को समता रखनी चाहिये। पर के कारण से राग- 

ट्वेष मानना मिथ्या है। पर-पदार्थ ज्ञान में ज्ञात होने योग्य है, किन्तु पर के कारण राग-द्वेष करना 

मिथ्याचारित्र है। 

राग-दड्रेष का विधान व विस्तार 

अब, इस जीव के राग-द्वेष होते हैं, उनका विधान और विस्तार बतलाते हैं - 

प्रथम तो इस जीव को पर्याय में अहंबुद्धि है सो अपने को और शरीर को एक जानकर 

- भ्रवर्तता है। तथा इस शरीर में अपने को सुहाये ऐसी इृष्ट अवस्था होती है उसमें राग करता है; अपने 

को न सुहाये ऐसी अनिष्ट अवस्था होती है उसमें द्वेष करता है। तथा शरीर की इृष्ट अवस्था के 

कारणभूत बाह्य पदार्थों तो राग करता है और उसके घातकों में द्रेष करता है। तथा शरीर की अनिष्ट 

अवस्था के कारणभूत बाह्न पदार्थों में तो द्वेष करता है और उनके घातकों में राग करता है। तथा

इनमें जिन बाह्य पदार्थों से राग करता है उनके कारणभूत अन्य पदार्थों में राग करताहै और उनके 
घातकों में द्वेष करता है। तथा जिन बाह्ा पदार्थों से द्वेष करता है उनके कारणभूत अन्य पदार्थों 
में देष करता है और उनके घातकों में राग करता है। तथा इनमें भी जिनसे राग करता है उनके कारण 
व घातक अन्य पदार्थों में राग-द्वेष करता है। तथा जिनसे द्वेष है उनके कारण व घातक अन्य 
पदार्थों में द्रेष व राग करता है। इसीप्रकार राग-द्वेष की परम्परा प्रवर्तती है। 

तथा कितने ही बाहा पदार्थ शरीरी की अवस्था को कारण नहीं हैं उनमें भी राग-द्वेष करता 
है। जैसे -गाय आदि को बच्चों से कुछ शरीर का इष्ट नहीं होता तथापि वहाँ राग करते हैं और कुत्ते 
आदि को बिल्ली आदि से कुछ शरीर का अनिष्ट नहीं होता तथापि वहाँ द्वेष करते हैं। तथा कितने 
ही वर्ण, गंध, शब्दादि के अवलोकनादिक से शरीर का इडृष्ट नहीं होता तथापि उनमें राग करता- 
है। कितने ही वर्णादिक के अवलोकनादिक से शरीर को अनिष्ट नहीं होता तथापि उनमें द्रेष करता 
है - इसप्रकार भिन्न बाह्य पदार्थों में राग-द्वेष होता है। 

तथा इनमें भी जिनसे राग करता है उनके कारण और घातक अन्य पदार्थों में राग व द्वेष 
करता है। और जिनसे द्वेष करता है उनके कारण और घातक अन्य पदार्थों में ट्रेष व राग करता है। 
इसीप्रकार यहाँ भी राग-द्वेष की परम्परा प्रवर्तती है।.... 

प्रथम तो इस जीव को शरीर में अहंबुद्धि होती है। शरीर जड़ है और आत्मा चेतन है 
- दोनों भिन्न हैं, तथापि वह अपने को और शरीर को एकरूप जानकर प्रवर्तता है। शरीर में 
निरोगता और अच्छा रूप मिलना आदि रुचिकर इष्ट अवस्था होवे तो राग करता है और कुरूप 
शरीर होने पर, चेचक निकलने पर, शरीर खराब होने पर, आँखें फूट जाने आदि अरुचिकर 
अनिष्ट अवस्थायें होने पर द्वेष करता है। 

तथा शरीर को अनुकूल पदार्थ लड्डू, दाल, भात, गर्मी में मौसम्मी का रस आदि मिलने 
पर उनमें राग करता है और कोई उन अनुकूल पदार्थों को रोके तो उसमें द्रेष करता है। शरीर 
की अनिष्ट अवस्था के कारणरूप अपध्यवस्तु, तलवार, आदि में द्वेष करता है और प्रतिकूलता 
को रोके उस पर राग करता है। 

इसप्रकार राग-द्वेष में लम्बा चला ही करता है, राग-द्वेष की परम्परा प्रवर्तती है। 

ज्ञान का स्वभाव पर-पदार्थों को जानने का है - ऐसा निश्चित करे तो राग-द्वेष का 
अन्त आये। पर के कारण राग-द्वेष नहीं माने तो अस्थिरताजन्य अल्प राग-द्वेष भी मिट जाने 
वाले हैं। अत: पर-पदार्थों को इष्ट-अनिष्ट माननेरूप परिणाम करना मिथ्याचारित्र है।

ज्ञानी को अल्प राग-द्वेष होते हैं, अन्तर स्वभाव का भान होने पर भी राग-द्वेष होते 

हैं। पर्याय में राग-द्वेष बिना रह नहीं सकता इस जाति की भूमिका है - इसकारण राग-हद्वेष 

हुए बिना नहीं रहते। परन्तु उसके राग-द्वेष अनन्त संसार का कारण नहीं है। अज्ञानी को जो 

राग-द्वेष होते हैं वे परवस्तु को इष्ट-अनिष्ट मानकर होते हैं, वे अनन्त संसार का कारण हैं; 

क्योंकि वह चैतन्य जाति को नहीं जानता। समकिती न तो पर को इष्ट-अनिष्ट मानता है और 

न पर के कारण राग-द्वेष करता है। शरीर को धर्म का साधन मानकर राग करे तो अनन्त संसार 

का कारण है। ज्ञानी प्रयोजन विचारकर राग-द्वेष करता है। वह अन्तर हेतु विचास्ता है कि 

- ये मेरी कमजोरी के कारण होते हैं। 

ज्ञानी जानता है कि मैं चिदानन्द स्वरूप आत्मा हूँ। जो राग होता है वह मेरी कमजोरी 

के कारण होता है। ज्ञानी किसी वस्तु को हितकर या अहितकर मानकर उससे राग-द्वेष नहीं 

करते। अज्ञानी जीव स्त्री का शरीर इष्ट है - ऐसा मानकर राग करता है और छुरी अनिष्ट है 

- ऐसा मानकर द्वेष करता है, उसे मिथ्याचारित्र कहते हैं। धर्मी को अन्तर में स्थिरता नहीं होने 

से राग-द्वेष हो जाते हैं। धर्मी युद्ध में जाता है तो वहाँ भी 'शत्रु अनिष्ट है! - ऐसा मानकर युद्ध 

करने जाना पड़ता है - ऐसा नहीं मानता, परन्तु अपनी भूमिका में राग-द्वेष होता है - ऐसा 

जानता है। 

समकिती किसी को शत्रु नहीं मानता, तथा पर के कारण द्वेष होता है - ऐसा नहीं मानता; 

परन्तु कमजोरी के कारण द्वेष हो जाता है। भरत और बाहुबली लड़े, वहाँ भरत ने बाहुबली 

को अनिष्ट नहीं माना तथा वस्तु की अप्रियता से द्वेष नहीं हुआ, ज्ञानी को अपनी भूमिकानुसार 

द्वेष हो जाता है। 

कोई बाह्य पदार्थ शरीर की अवस्था को कारणरूप नहीं है तो भी अज्ञानी उनमें भी राग- 

द्वेष करता है। जैसे गाय को अपने बछड़े से शरीर का कुछ भी इष्ट नहीं होता तो भी उसमें राग 

करती है। बछड़ा या बछड़ी गाय की कुछ भी मदद नहीं करते तो भी गाय उनके लिये निष्प्रयोजन 

राग करती है। कुत्ता बिल्ली को देखता है और उसे अनिष्ट मानकर द्वेष करता है। यद्यपि बिल्ली 

कुत्ते का कुछ भी करने में समर्थ नहीं है, कुत्ते का उससे कुछ भी अनिष्ट नहीं होने पर भी द्वेष 

करता है। 

(अज्ञानी) कोई वर्ण, गंधादि देखकर, शब्द सुनकर, उनसे राग करता है। संगमरमर 

का मकान देखकर इष्ट मानता है; उनसे अपने शरीर का कुछ भी इष्ट नहीं होता तो भी इष्ट मानकर 

राग करता है। कुत्ते की आवाज सुनकर द्वेष करता है। तथा किसी का काला शरीर देखे तो

द्वेष करता है। परन्तु वह जड़ की अवस्था है। उससे अपना कुछ भी अनिष्ट नहीं होता, फिर 

भी उसे अनिष्ट मानकर द्वेष करता है। इसप्रकार भिन्न-भिन्न पदार्थों में राग-द्वेष करता है। आत्मा 
ज्ञानानन्दस्वभाबी है, राग-द्वेष विकार है - ऐसे भेदज्ञान का उसे पता नहीं है। 

तथा उसमें भी जिनसे राग करता है उनके कारणरूप अन्य पदार्थों में राग करता है। 

कोई अपने इष्ट पदार्थ का बखान करे तो उसमें राग करता है और विरुद्ध कहे तो द्वेष करता 

है। तथा जिनसे द्वेष करता है, उनके कारणरूप पदार्थों में द्वेष करता है और उनके घातक अन्य 
पदार्थों में राग करता है। इसप्रकार वहाँ भी राग-द्वेष की परम्परा प्रवर्तती है। 

जिसने एक भी पर-पदार्थ को इष्ट-अनिष्ट माना उसने अनन्त पर-पदार्थों को इष्ट-अनिष्ट 

माना है; इससे उसके राग-द्वेष अनन्त हो जाते हैं। अर्थात्‌ वह अनन्तानुबन्धी के राग-द्वेष हैं। 

समकिती को पर के कारण राग-द्वेष नहीं होते। अत: उसके राग-द्वेष मर्यादा में आ जाते हैं। 
उसके अनन्तानुबंधी का अभाव है। उसका कारण यह है कि - उसको यह भान है कि कोई 
भी परवस्तु मुझे अनुकूल अथवा प्रतिकूल नहीं है, मैं तो ज्ञानस्वरूप हूँ। इसकारण उसके 
कमजोरी से होने वाले राग-द्वेष मर्यादित होते हैं। 

आत्मा के मूलस्वभाव में राग-द्वेष नहीं हैं। राग-द्वेष पर्याय में हैं। जो पर-पदार्थों को 
इष्ट-अनिष्ट मानता है उसको अनन्तानुबन्धी राग-द्वेष होते हैं, वे अनन्त संसार का कारण हैं। 

और ज्ञानी के पर को इष्ट-अनिष्ट माने बिना कमजोरीवश जो रागं-द्वेष होते हैं, ने अल्प संसार 
का कारण हैं। इसप्रकार ज्ञानी-अज्ञानी के राग-द्वेष के प्रकार में अन्तर है। 

“यहाँ प्रश्न है कि - अन्य पदार्थों में तो राग-द्वेष करने का प्रयोजन जाना, परन्तु प्रथम 

ही मूलभूत शरीर की अवस्था में तथा जो शरीर की अवस्था को कारण नहीं है उन पदार्थों में इष्ट - 
अनिष्ट मानने का प्रयोजन क्‍या है ?.... 

अन्य पदार्थों में तो राग-द्वेष करने का प्रयोजन जाना, परन्तु मूलभूत शरीर की अवस्था 

में व शरीर की अवस्था के कारणरूप नहीं, ऐसे पदार्थों में इष्ट-अनिष्टपना मानने का क्‍या 
प्रयोजन है ? 

«समाधान - जो प्रथम मूलभूत शरीर की अवस्था आदिक हैं उनमें भी प्रयोजन 

विचारकर राग-द्वेष करे तो मिथ्याचारित्र नाम क्‍यों पाये ? उनमें बिना ही प्रयोजन राग-द्वेष करता 
है और उन्हीं के अर्थ अन्य से राग-द्वेष करता है, इसलिये सर्व राग-द्रेष परिणति का नाम 
मिथ्याचारित्र कहा है।....

यदि मूलभूत शरीर की अवस्थादि में भी प्रयोजन विचारकर राग-द्वेष करे तो मिथ्याचारित्र 

नाम नहीं पाता। 

समकिती चक्रवर्ती के (९६,०००) छियानवैं हजार स्त्रियाँ होती हैं, इन्द्र के भी इन्द्राणी 

और विमान हैं, परन्तु वे किसी पर-वस्तु को प्रियकर नहीं मानते तथा राग-द्वेष को भी हेय 

मानते हैं - इसकारण उनका चारित्र मिथ्याचारित्र नहीं है। 

ज्ञानी को अपने स्वभाव का भान है। अत: उसके राग-द्वेष को श्रद्धा अपेक्षा (स्वभाव 

दृष्टि के जोर में) निर्जरा कहा है, ज्ञान की अपेक्षा से वे ज्ञेय हैं और चारित्र अपेक्षा से राग- 

ay हेय हैं। 

ज्ञानी के शरीर में रोग आया, तब अपनी कमजोरी से सहन नहीं हुआ, इससे द्वेष होता 

है; वह दोष है, बंधन है; परत्तु मिथ्याचारित्र नाम नहीं पाता, किन्तु कोई बाह्य से साधु हुआ 

हो परन्तु यदि वह पर-पदार्थों को इष्ट-अनिष्ट माने तो उस अज्ञानी का चारित्र मिथ्या है। 

आठ वर्ष की बालिका सम्यग्दर्शन प्राप्त करे और बाद में विवाह करे तो भी वह पति 

इष्ट है! - ऐसा नहीं मानती | ज्ञानी को ज्ञानस्वभाव का भान है और कमजोरीवश प्रयोजन विचार 

कर (अर्थात्‌ भूमिकानुसार) राग होता है। अज्ञानी स्त्री, पुत्रादि कों छोड़कर साधु हो किन्तु 

यह माने कि 'स्त्री-पुत्रादि अनिष्ट है' तो इससे उसका चारित्र मिथ्याचारित्र है। 

अज्ञानी जीव पर-पदार्थों को इष्ट-अनिष्ट मानकर राग-द्वेष करता है और उनके लिये 

अन्य के साथ भी राग-द्वेष करता है। इसकारण प्रयोजन विचारे बिना सर्व राग-द्वेष परिणति 

का नाम मिथ्याचारित्र कहा है। 

अज्ञानी लड्डू मिलने पर उन्हें हितकर मानता है - यह राग अनन्तसंसार का कारण 

है। चक्रवर्ती तीन सौ साठ दिनों तक (पूरे वर्ष) अलग-अलग रसोई जीमता है, कोई तीर्थंकर 

चक्रवर्ती होवें, तीन ज्ञान के धारी होवें वे भी अनेक प्रकार का भोजन लेते हैं; परन्तु उन्हें आत्मा 

का भान है। अत: वे मानते हैं कि यह जड़ की क्रिया जड़ से होती है, परवस्तु मुझे हितकर 
नहीं है। क्षुधा जड़ की पर्याय है, परन्तु मुझमें सहनशीलता नहीं होने से राग होता है; अतः: 
उनका राग मर्यादित होता है। जबकि अज्ञानी लड्डू, दाल आदि में सम्पूर्णत: अर्पित हो जाता 

है। पर-पदार्थों को इष्ट-अनिष्ट मानकर राग-द्वेष करता है। खाने की वस्तु में कंकड़ आवे वहाँ 
उत्तेजित हो जाता है और द्वेष करता है। वह तो पर-पदार्थों को अनिष्ट मानकर द्वेष करता है। 
ज्ञानी भी कदाचित्‌ उससमय ट्वेष करें तो भी वह पर के कारण द्वेष नहीं करता। ज्ञानी के द्वेष

का लक्षण 'अस्थिरता'' है और अज्ञानी के द्वेष का लक्षण “'परबस्तु को अनिष्ट मानना 
है। इसप्रकार दोनों के राग-द्वेष में बहुत अन्तर है। 

आत्मा अरूपी चैतन्य है और लड्डू रूपी जड़ है। आत्मा को लड्‌डूओं का स्वाद नहीं 
आता। अज्ञानी को भ्रान्ति सहित आक़ुलता का स्वाद आता है और ज्ञानी को अल्पराग आता 
है, उसे वह जानता है। 

«प्रश्न - शरीर की अवस्था व बाह्य पदार्थों में इृष्ट - अनिष्टपना मानने का प्रयोजन तो 
भासता नहीं और इृष्ट- अनिष्ट माने बिना रहा जाता नहीं - इसका क्‍या कारण ?.... 

लड़का अच्छी कमाई करे तो इष्ट माने बिना कैसे रहा जाये और यदि वह रुपये उड़ाये 
तो अनिष्ट माने बिना कैसे रहा जाये ? 

. “समाधान - इस जीव के चारित्रमोह के उदय से राग-द्वेषभाव होते हैं और वे भाव 
किसी पदार्थ के आश्रय बिना हो नहीं सकते | जैसे - राग हो तो किसी पदार्थ में होता है, द्वेष हो 
तो किसी पदार्थ में होता है। - इसप्रकार उन पदार्थों के और राग-द्वेष के निमित्त-नैमित्तिक सम्बन्ध 
है। वहाँ विशेष इतना है कि - कितने ही पदार्थ तो मुख्यरूप से राग के कारण हैं और कितने ही 

पदार्थ मुख्यरूप से द्वेष के कारण हैं। कितने ही पदार्थ किसी को किसी काल में राग के कारण 
होते हैं तथा किसी को किसी काल में द्वेष के कारण होते हैं। 

यहाँ इतना जानना - एक कार्य होने में अनेक कारण चाहिये सो रागादिक होने में अन्तरंग 
कारण मोह का उदय है वह तो बलवान है और बाह्य कारण पदार्थ है बह बलवान नहीं है। महामुनियों 
को मोह मन्द होने से बाह्य पदार्थों का निमित्त होने पर भी राग-द्वेष उत्पन्न नहीं होते । पापी जीवों 
को मोह ara होने से बाह्य कारण न होने पर भी उनके संकल्प ही से राग-द्वेष होते हैं। इसलिये 
मोह का उदय होने से रागादिक होते हैं। बहाँ जिस बाह्य पदार्थ के आश्रय से रागभाव होना हो, 
उसमें बिना ही प्रयोजन अथवा कुछ प्रयोजनसहित इष्टबुद्धि होती है। तथा जिस पदार्थ के आश्रय 
से द्वेषभाव होना हो उसमें बिना ही प्रयोजन अथवा कुछ प्रयोजनसहित अनिष्टबुद्धि होती है। 
इसलिये मोह के उदय से पदार्थों को इष्ट-अनिष्ट माने बिना रहा नहीं जाता । 

इसप्रकार पदार्थों में इष्ट-अनिष्टबुद्धि होने पर जो राग-द्वेषरूप परिणमन होता है उसका 
नाम मिथ्याचारित्र जानना।.... 

इस जीव को जो राग-द्वेष होते हैं उसमें चारित्रमोह का उदय निमित्तमात्र है। आत्मा 
के लक्ष्य से राग-द्वेष नहीं होते। परन्तु स्त्री, कुटुम्ब, पुत्र आदि पर के आश्रय बिना राग-द्वेष 
नहीं हो सकते। '

यह प्रतिमा मुझे इष्ट है अथवा समवशरण में विराजमान भगवान मुझे इष्ट है - 

ऐसा मानकर शुभभाव करे तो वह मिथ्याचारित्र है। ज्ञानी को शुभभाव आता है, परन्तु यह 
शुभभाव पर के कारण होता है - ऐसा वे नहीं मानते। उन्हें अपनी कमजोरी से भक्ति का शुभभाव 

आता है। 

यहाँ कहते हैं कि जो राग-द्वेष होते हैं, वे. पदार्थ के निमित्त से होते हैं। जीव स्वयं राग- 

द्वेष करता है वह अपना नैमित्तिकभाव है और पदार्थ निमित्त है। जैसे - राग होता है वह किसी 

पदार्थ के प्रति ही होता है और द्वेष होता है वह भी किसी पदार्थ के प्रति ही होता है। इसप्रकार 
जो पदार्थ के और राग-द्वेष के निमित्त-नैमित्तिक सम्बन्ध है, उसकी विशेषता यह है कि कोई 

पदार्थ तो मुख्यरूप से राग का कारण है तथा कोई पदार्थ मुख्यरूप से द्वेष का कारण है। कोई 
पदार्थ किसी को किसी काल में राग का कारण होता है, तथा किसी को किसी काल में द्वेष 

का कारण होता है। 

यहाँ इतना समझना कि - जो राग-द्वेष होते हैं उनमें अनेक कारणों की उपस्थिति होती 
है। उसमें रागादि होने में अन्तरंग कारण मोह का उदय बलवान है। अर्थात्‌ निमित्तपने के प्रकार 
में मोहनीय कर्म के निमित्त की मुख्यता है, बाह्य कारणों की मुख्यता नहीं हैं। राग-द्वेषादि के 
परिणाम नोकर्म के आश्रय बिना नहीं होते तों भी उनका बलवानपना नहीं है। (निमित्त में) 
मूल बलवान कारण चारित्रमोह कर्म है। अर्थात्‌ वह मुख्य है, अन्य निमित्त मुख्य नहीं है। 

मुनिराज छठवीं-सातवीं भूमिका में ada हैं। उनके चारित्रमोह मंद है - इसकारण बाह्य 
पदार्थ निमित्त होने पर भी उनके राग-द्वेष उत्पन्न नहीं होते। गजकुमार को अग्नि का निमित्त 

है, सुकोशल मुनि को बाघ भक्षण कर रहा है - इसतरह मुनिराजों को बाह्य निमित्त होने पर 

भी मोहभाव मंद है, अत: राग-द्वेष उत्पन्न नहीं होते। 

अज्ञानी के बाह्य कारण न होने पर भी वह मिथ्याश्रद्धा के कारण से अन्तर में संकल्प- 
विकल्प करता है। उसे धर्म का पता नहीं है| संकल्प-विकल्प करके राग-द्वेष करता है, क्योंकि 

मोहभाव तीत्र है। अत: उसके अन्तरंग में मोहनीयकर्म की मुख्यता है। जीव राग-द्वेष करे तब 

मोहनीयकर्म का उदय तो होता ही है, परन्तु बाह्य निमित्त होवे ही - ऐसा नियम नहीं है। अत: 
मोह का उदय होने पर ही रागादिक होते हैं। मोहनीयकर्म और आत्मा के बीच मोटी वज्भ की 
दीवार है अर्थात्‌ उनके बीच अत्यन्ताभाव है। कर्म राग-द्वेष नहीं कराता; परन्तु यहाँ तो जो 
निमित्त है उनके बीच का भेद बताना है। 

बहाँ जो बाह्म पदार्थ के आश्रय से रागभाव होता हो उसमें प्रयोजन बिना व कुछ प्रयोजन

सहित इष्ट बुद्धि होती है। तथा जिस पदार्थ के आश्रय से द्वेषभाव होता हो उसमें प्रयोजन बिना 
व कुछ प्रयोजन सहित अनिष्ट बुद्धि होती है। अज्ञानी पर-पदार्थों को इष्ट-अनिष्ट मानकर राग- 
द्वेष करता है अथवा प्रयोजन बिना भी करता है। 

अज्ञानी ने कुछ प्रयोजन विचारा, परन्तु वह वस्तु को इृष्ट-अनिष्ट मानकर राग-द्वेष 

करता है, अत: वे राग-द्वेष अनन्तसंसार का कारण हैं। यहाँ प्रयोजन सहित कहा, परन्तु पर 
में इष्ट-अनिष्टपना मानता है इसलिये उसके राग-द्वेष अनन्तसंसार के कारण हैं। पर-पदार्थ तो 
ज्ञान में ज्ञेय हैं। ज्ञेय इष्ट हों - ऐसा निमित्तपना भी उनमें नहीं है, मात्र ज्ञान में निमित्त होवे - 
ऐसा निमित्तपना ज्ञेय में है। 

अज्ञानी ऐसा मानता है कि - यह पदार्थ ठीक लगता है और यह पदार्थ ठीक नहीं 
लगता। बीमारी में कोई सेवा-टहल करने वाला नहीं है - ऐसा कहकर पर-जीवों पर द्वेष करता 

है। ज्ञानी पर में इष्ट-अनिष्ट मानकर राग-द्वेष नहीं करता। ज्ञानी भगवान को इृष्ट मानकर राग 
नहीं करता | किसी भी प्रकार का राग करना इृष्ट है ही नहीं। ज्ञानी को किंचित्‌ राग आता है, 
परन्तु वह पर में इष्ट-अनिष्ट नहीं मानता; क्योंकि पर में इष्ट-अनिष्टपना नहीं है। किसी को 

भगवान की वाणी अच्छी लगती है, किसी को बुरी लगती है; किसी को तत्त्व की बात ठीक 
लगती है, किसी को ठीक नहीं लगती | अत: पर-वस्तु में इष्ट-अनिष्टपना नहीं है, परन्तु अज्ञानी 
स्वयं ही इष्ट-अनिष्टपने की बुद्धि करके राग-द्वेष करता है। इसकारण मोह के उदय से पदार्थों 
को इष्ट-अनिष्ट माने बिना नहीं रहा जाता - ऐसा कहा है। निमित्त किसी को प्रेरित नहीं करता, 

परन्तु जीव मोह में जुड़ता है इसलिये पर-पदार्थों के ऊपर लक्ष्य गये बिना नहीं रहता। परन्तु 
जीव को अर्थात्‌ अज्ञानी को पता नहीं है कि राग क्‍यों होता है। अत: वह विपरीत मानता है। 

इसप्रकार पर-पदार्थों में इष्ट-अनिष्ट बुद्धि होने पर राग-द्वेष होते हैं, वह मिथ्याचारित्र 

है। तथा ज्ञानी को कमजोरी के कारण राग-द्वेष होते हैं, बह अल्प दोष है, पर मिथ्याचारित्र 
नहीं | 

  

, “तथा इन राग-द्वेषों ही के विशेष क्रोध, मान, माया, लोभ, हास्य, रति, अरति, शोक, 
भय, जुगुप्सा, स्त्रीवेद, पुरुषब्ेद, नपुंसकवेदरूप कषायभाव हैं; वे सब इस मिथ्याचारित्र ही के 
भेद जानना। इनका वर्णन पहले किया ही है।.... 

तथा इस मिध्याचारित्र में स्वरूपाचरणचारित्र का अभाव है, इसलिये इसका नाम अचारित्र 

भी कहा जाता है। तथा यहाँ बे परिणाम मिटते नहीं हैं अथवा विरक्त नहीं हैं, इसलिये इसी का 

नाम असंयम कहा जाता है या अविरति कहा जाता है। क्योंकि पाँच इन्द्रियाँ और मन के विषयों

में तथा पंचस्थावर और त्रस की हिंसा में स्वच्छन्दपना हो तथा उनके त्यागरूप भाव नहीं हो, वही 

बारह प्रकार का असंयम या अविरति है। कषायभाव होने पर ऐसे कार्य होते हैं इसलिये मिथ्याचारित्र 

का नाम असंयम या अविरति जानना । तथा इसी का नाम अव्बत जानना - क्योंकि हिंसा, अनृत, 

अस्तेय, अब्नहा, परिग्रह - इन पाप कार्यों में प्रवृत्ति का नाम अब्रत है। इनका मूलकारण प्रमत्तयोग 

कहा है। प्रमत्तयोग है वह कपायमय है इसलिये मिथ्याचारित्र का नाम अशन्नत भी कहा जाता है। 

ऐसे मिश्याचारित्र का स्वरूप कहा |... . 

सारांश यह है कि - अनादि से स्वयं ज्ञाता है, ज्ञान अपना स्वभाव है और ज्ञान की 
परिणति, वह जानने की क्रिया है - ऐसा अपना स्वरूप है। अज्ञानी जीव ऐसा नहीं जानकर 

जो राग-द्वेष करता है, वे मिथ्यादर्शन की भूमिका वाले राग-द्वेष हैं, वे मिथ्याचारित्र हैं। ऐसे 
जीव को धर्म नहीं होता। 

पदार्थों में इष्ट-अनिष्ट ब्रुद्धि होने पर राग-द्वेषकूप परिणमन होता है उसका नाम 
मिथ्याचारित्र जानना। धर्मी को राग-द्वेष होते हैं, परन्तु वे मिथ्याचारित्र नहीं है। क्योंकि धर्मी 
पर-पदार्थों से लाभ-नुकसान नहीं मानता | तथा अज्ञानी जीव पर-पदार्थों को अनुकूल-प्रतिकूल 
मानता है। ऐसी मान्यता वाला जीव जिनसे लाभ हो ऐसे पदार्थों को निज' माने बिना नहीं 

रहता। यह संयोग हानि करेगा - ऐसी मान्यता वाले का द्वेष मिथ्यात्व की भूमिका का द्वेष 
है - इसकारण मिथ्याचारित्र है। मैं ज्ञायक हूँ - ऐसा भूलकर ये पदार्थ मेरे पास आवें तो ठीक 
रहे - ऐसा विकल्प पदार्थ को इष्ट माने बिना नहीं होता और यह पदार्थ मेंरे से दूर जायें तो ठीक 
- ऐसा बिकल्प पदार्थ को अनिष्ट माने बिना नहीं होता। इसप्रकार अज्ञानी के राग-द्वेष मिथ्याचारित्र 

हैं। अज्ञानी को अपने मिथ्याचारित्र का पता नहीं है परन्तु ज्ञानी जानता है क्रि - उसका चारित्र 
मिथ्या है। 

तथा इन राग-द्वेष के ही विशेष - क्रोध, मान, माया, लोभरूप कषायभाव हैं। यह 

मुझे प्रतिकूल है - ऐसा मानकर अज्ञानी क्रोध करता है। ज्ञानी पर के कारण क्रोध नहीं मानता | 
यह वस्तु प्रतिकूल है - ऐसी छाप बस्तु में नहीं है और न उसमें प्रतिकूल होने का धर्म है, उसमें 
तो मात्र ज्ञेग होने का धर्म है। ऐसा समझने वाले को ज्ञान और द्वेष के बीच भेदज्ञान रहता है 
और अज्ञानी पर से द्वेष मानता है इससे उसे ज्ञान और द्वेष के बीच भेद नहीं रहता। 

आत्मा की ज्ञानपर्याय का स्वभाव स्त््‌ और पर को जानने का है। तथा पर-द्रव्यों में 

अनिष्ट होने का धर्म नहीं है, उनमें मात्र प्रमेय (ज्ञेय) होने का धर्म है, फिर भी वह उनके कारण 
क्रोध मानता है - यह मिथ्यादृष्टि का क्रोध है।

ये मकान, गाय, भेंस, लड्डू आदि इष्ट है - ऐसा मानकर अज्ञानी उनका मान करता 

है, वह मिथ्यात्व सहित मान है। धर्मी को ज्ञान, मान और पर-पदार्थों के बीच विवेक बर्तता 
है। अज्ञानी को भेदज्ञान नहीं है। ज्ञेय जानने योग्य है और स्वयं जानने वाला है - ऐसा जाने 
बिना लौकिक में मध्यस्थ होवे तो भी मानी है। 

मैं कपट करूँ तो इज्जत रहे | इस निमित्त से सही काम होगा -- बैसा भाव अज्ञान सहित 
माया है। ज्ञानी को अल्प माया होती है, परन्तु बह पर के कारण नहीं होती। तथा ज्ञान का 
स्वभाव माया करने का नहीं है। स्वयं जानने वाला है, कमजोरीवश माया होती है, वह 
अल्पदोष है; परन्तु मिथ्याचारित्र नहीं है। 

अज्ञानी पर-वस्तुओं को इष्ट मानकर लोभ करता है। शरीर अनुकूल होवे तो सामायिक 
होती है, यह मिथ्याचारित्ररूप लोभ है - ऐसे जीव को सामायिक का पता नहीं है। 

पर-वस्तु को अनुकूल मानकर हास्य करता है| स्त्री का सुन्दर शरीर, गहने, कपड़े आदि 
देखकर हास्य करता है। यह मिथ्यादृष्टि की भूमिका का मिथ्याहास्य है। ऐसे जीव को धर्म 
नहीं होता। मैं भगवान के पास गया और प्रतिमाजी की शान्तमुद्रा देखकर बह इष्ट लगी, और 
शुभभाव हुआ - यह मिथ्यादृष्टि का पुण्यभाव है। उसको किंचित्‌ भी धर्मभाव नहीं होता। 
अज्ञानी धर्म अथवा अधर्म बाहर से मानता है। किन्तु मान्यता बदले तो धर्म है और विपरीत 
मान्यता अधर्म है। 

अज्ञानी अच्छे शरीर अथवा भगवान को देखकर रति करता है। पर-पदार्थ को निश्चय 
से हितकर मानकर रतिभाव करना, वह मिथ्यादृष्टि का रतिभाव है। यह नौकर प्रतिकूल है - 
इसप्रकार पर-पदार्थों को अनिष्ट मानकर अरतिभाव करना मिथ्यादृष्टि का अरतिभाव है। ज्ञानी 
निमित्त के कारण अरति नहीं करता, परन्तु कमजोरीवश अरतिभाव होता है वह बंधन है - 
दोष है; पर मिध्याचारित्र नाम नहीं पाता। 

गहने खो जायें, लड़का मर जाये तो वस्तु का वियोग मानकर अज्ञानी शोक करता है। 

ae तो अपने काल और क्षेत्र में परिणम जाती हैं, बे जीव के कारण नहीं परिणमती, फिर 
भी मुझे प्रतिकूलता हुई - ऐसा मानकर शोक करना मिथ्याचारित्र है। 

इस मकान में भूत है - ऐसा मानकर अज्ञानी भय करता है, वह मिथ्यात्व सहित का 
भय है। उल्टी-दस्त देखकर जुगुप्सा करता है और ऐसी परवस्तु नजर में न आवे - ऐसा अज्ञानी 
चाहता है। ज्ञेय मेरी नजर में न हो ऐसा मानने वाला ज्ञानपर्याय का नकार करता है। पर-पदार्थ 
के प्रति अनिष्टनुद्धि से किया गया भाव जुगुप्साभाव है।

इस सुन्दर पुरुष का शरीर अनुकूल है - ऐसा मानकर जो स्त्रीवेद के परिणाम होते हैं, 
वह मिथ्याचारित्र है; क्‍योंकि उसने पर में इष्टपना माना है। पुरुष को स्त्री अनुकूल लगती है 
ऐसा मानकर पुरुषवेद का विकार होता है, वह मिथ्याचारित्र है। नपुंसक को स्त्री-पुरुष - दोनों 

का शरीर सुन्दर लगता है, बह मिथ्यात्व सहित का नपुंसकवेद है। चक्रवर्ती के छियानवै हजार 
स्त्रियाँ होने पर भी चक्रवर्ती को उन्हें इष्ट मानकर बिकार नहीं होता (अस्थिरता के कारण विकार 

होता है;) क्योंकि जगत में कोई भी पर-पदार्थ इष्ट या अनिष्ट नहीं हैं। तीनलोक के पदार्थ मेरे 

ज्ञेय हैं और मैं जानने वाला हूँ - ऐसा वह मानता है। 

कर्म के उदय के कारण विकार होता है - ऐसा मानने वाले जीव को कर्म का मंद उदय 

इष्ट लगता है और कर्म का dia sea आबवे तो धर्म नहीं होता - ऐसा मानने वालें जीव को 
कर्म का तीत्र उदय अनिष्ट लगता है। इसप्रकार मिथ्यादृष्टि जीव के समस्त राग-द्वेष मिथ्या 

चारित्र हैं। 

पर-पदार्थों में अच्छे-बुरे की छाप नहीं हैं। पदार्थों में प्रमेयत्वगुण है इसलिये वे ज्ञान 
में ज्ञात होने योग्य हैं। उनमें इष्ट-अनिष्टपने का स्वभाव नहीं है और ज्ञान में भी वैसा स्वभाव 

नहीं है। परन्तु अज्ञानी इष्ट-अनिष्ट बुद्धि करता है इसलिये वह मिथ्याचारित्र है। ज्ञानी अथवा 
अज्ञानी -- दोनों को जब जिसप्रकार का राग होता है तब उन-उन पदार्थों के प्रति लक्ष्य जाता 

है, परन्तु अज्ञानी पर को इष्ट-अनिष्ट मानकर राग-द्वेष करता है और ज्ञानी पर को इृष्ट-अनिष्ट 

मानकर राग-द्वेष नहीं करता, परन्तु उसे कमजोरीवश राग-द्वेष हो जाते हैं। इसकारण ज्ञानी 

के राग-द्वेष को मिथ्याचारित्र नहीं कहते और अज्ञानी के राग-द्वेष को मिथ्याचारित्र कहते हैं। 

जो पदार्थ जिस समय जैसे हैं बैसे हैं, द्रव्य-गुण-पर्याय में कोई फेरफार नहीं, सारा.लोक 
ऐसा का ऐसा खड़ा है - उसमें इष्ट-अनिष्ट की कल्पना संसार है और ज्ञाताबुद्धि ही मोक्ष का 

कारण है। जिस पदार्थ की जो पर्याय होना है वह होती है, परन्तु अज्ञानी उसे बदलना चाहता 
है, वह मिथ्याचारित्र है। 

अज्ञानी पर-पदार्थ में प्रियपने की कल्पना करता है इसकारण उसके अनन्तानुबंधी का 
सद्भाव है और स्वरूपाचरण चारित्र का अभाव है। अतः उसे अचारित्र भी कहते हैं। तथा 

पर-पदार्थों में इष्ट-अनिष्ट की बुद्धि नहीं मिटती व उनसे नहीं छूटता, इसकारण उसे असंयम 

या अविरति भी कहते हैं। क्‍योंकि पाँच इन्द्रियों तथा मन के विषयों में तथा पाँच स्थावर ब 

एक त्रस की हिंसा में प्रवृत्ति होने को व उनके त्यागरूप भाव न होने को ही असंयम अथवा 
बारह प्रकार की अविरति कही है। इन जड़ इन्द्रियों को कमजोर करे तो इन्द्रियाँ वश में रहकर

शरीर जीर्ण होवे तो ब्रतादि पालन में अनुकूल पड़े, यदि तंदुरुस्तरूप शरीर होवें तों विषय 

(विकार) उपजावें - ऐसी मान्यता वाले जीव के राग-द्वेष को मिथ्याचारित्र कहते हैं। 

तथा यह जीव नहीं मरा इसलिये मेरा ब्रत पला - ऐसा मानने वाला स्वच्छन्दी है। पर- 

जीव उसके कारण मरता है और इष्ट-अनिष्टपना लगना वह अपनी मिथ्याश्रद्धा के कारण है। 

पर-जीव बचा इसलिये पुण्य हुआ और पर-जीव मर गया इसलिये पाप हुआ - ऐसा मानने 

वाला मिथ्यादृष्टि है। 

निर्दोष अन्न होवे तो मन ठीक रहता है - इसप्रकार निर्दोष आहार को भला माने और 

अध:कर्म आहार आया इसलिये परिणाम बिगाड़ गये - ऐसा मानने वाला बाह्ठा से त्यागी 

अथवा मुनि होवे तो भी मिथ्यादृष्टि है। आहार शुद्धि-वचन शुद्धि-काय शुद्धि होवे तो परिणाम 

ठीक रहते हैं - ऐसा मानने वाला पर-पदार्थों को इष्ट-अनिष्ट मानता है। उसके सम्यक्‌चारित्र 

नहीं होता। निमित्त की इष्ट-अनिष्ट बुद्धि ने ही संसार खड़ा रखा है। अध:कर्मी आहार लेने 

की वृत्ति, वह खराब परिणाम है। पर-पदार्थ तो ज्ञान का ज्ञेय हैं, उसके कारण खराब परिणाम 

नहीं होते। पदार्थ, पदार्थ के कारण परिणमता है, उससे तुझे क्या ? एक द्रव्य की पर्याय दूसरे 

द्रव्य से नहीं होती | अज्ञानी मानता है कि - परद्वव्य की निमित्तता में हित-अहितपना है; परन्तु 

अहितपना अपनी भ्रान्ति में है और हितपना स्वभाव में है - ऐसा वह नहीं मानता | तथा अज्ञानी 

आहार शुद्धि से मन शुद्धि और मन शुद्धि से आत्म शुद्धि मानता है - ऐसा मानने वाले त्यागी 

को त्याग के स्वरूप का पता नहीं है। जिसको पर में इष्ट-अनिष्टपने का स्वच्छन्द नहीं छूटा, 

उसका अत्याग भाव नहीं गया; उसको विकार का त्याग बिल्कुल नहीं है। 

जो एक भी पर-पदार्थ को इष्ट-अनिष्ट मानता है वह स्वच्छन्दी है। मेरे में पर-पदार्थ 

का अभाव है, अत: वे इष्ट-अनिष्ट नहीं। और मेरे में ज्ञान का सदभाव है, अत: ज्ञान में वे ज्ञेय 

जानने योग्य है। इसप्रकार सच्चा ज्ञान करने पर स्वच्छन्द मिटता है। 

कषायभाव होने पर ही ऐसे कार्य होते हैं। अत: मिथ्याचारित्र का नाम असंयम व 

अविरति जानना | तथा इसी का नाम अब्नत भी जानना; क्योंकि हिंसा, झूठ, चोरी, कुशील 

(अब्रह्मचर्य) और परियग्रह - इन पाप कार्यों में प्रवृत्ति का नाम अब्रत है। कोई मर गया तो बुरा 

हुआ - ऐसी बुद्धि हुई वह अनिष्ट बुद्धि है। मेरे से ऐसी खराब भाषा निकली - ऐसा मानने 

वाले को अनिष्ट बुद्धि हुई, उसके राग का अत्यागभाव बर्तता है, निमित्त का अत्यागभाव वर्तता 

है। इस हाथ के कारण चोरी हुई, माल सामने नहीं होता तो चोरी नहीं करता -- यह मान्यता 
मिथ्या है। 

स्‍त्री के शरीर का संग नहीं करना, स्त्री के प्रति ऐसा द्वेष करना कि जिससे उसके प्रति 

प्रेम न हो - ऐसा मानने वाला जीव शरीर से ब्रह्मचर्य पालता होवे तो भी उसे अन्‍्तरंग में 

अन्नह्मचर्य भाव छूटा नहीं है, अत: निमित्त भी वास्तव में छूटा हुआ नहीं कहला सकता। 

परिग्रह छूटा, कपड़े छूटे और नग्न हुआ इसलिये हल्का पड़ा -- ऐसा मानने वाले को 

वास्तव में परिग्रह नहीं छूटा है। यह प्रमत्तयोग की इष्ट-अनिष्ट बुद्धि है, उसका चारित्र मिथ्याचारित्र 

है। तत्त्व का विवेक नहीं होने से इष्ट-अनिष्ट बुद्धि होती है। मैं ज्ञाता हूँ पर-पदार्थ इष्ट-अनिष्ट 

नहीं हैं - ऐसे भान बिना सच्चा त्याग नहीं होता। 

अज्ञानी शरीर के रोग को अनिष्ट मानकर निकालना चाहता है, परन्तु बह उपाय व्यर्थ 

है। ज्ञानस्वभाव का निर्णय होने के पश्चात्‌ राग क्रमश: मिटता है, इसके सिवाय उपाय नहीं 
है। वैराग्य के वेग में शरीर से द्वेष करे, वह व्यर्थ है। अज्ञानी को जड़ की क्रिया का, राग का 

तथा ज्ञानस्वभाव का पत्ता नहीं है - इसकारण उसके सब मिथ्याचारित्र है। वह हठ से समाधि 

करता है परन्तु यह सब आर्तध्यान है। ऐसे जीव को पुण्य परिणाम का भी ठिकाना नहीं है 
तो फिर धर्म तो होगा ही कहाँ से ? नहीं होगा। 

इसप्रकार अब्नत का मूलकारण प्रमत्तयोग है; यह प्रमत्तयोग कषायमय है। अतः 
मिथ्याचारित्र को अवब्नरत भी कहते हैं। इसप्रकार मिथ्याचारित्र का स्वरूप कहा। 

५,» इसप्रकार इस संसारी जीव के मिथ्यादर्शन, मिध्याज्ञान, मिथ्याचारित्ररूप परिणमन 

अनादि से पाया जाता है। ऐसा परिणमन एकेन्द्रियादि असंज्ञी पर्यन्त तो सर्व जीवों के पाया जाता 

है। तथा संज्ञी पंचेन्द्रियों में सम्यग्दृष्टि कों छोड़कर अन्य सर्व जीवों के ऐसा ही परिणमन पाया 

जाता है। परिणमन में जैसा जहाँ संभव हो वैसा वहाँ जानना । जैसे - एकेन्द्रियादिकों को इन्द्रियादिक 

की हीनता-अधिकता पाई जाती है। और धन पुत्रादिक का सम्बन्ध मनुष्यादिक को ही पाया 
जाता है। इन्हीं के निमित्त से मिथ्यादर्शनादिक का वर्णन किया है। उसमें जैसा विशेष संभव हो 

वैसा जानना। 

तथा एकेन्द्रियादिक जीव इन्द्रिय, शरीरादिक का नाम नहीं जानते; परन्तु उस नाम के 

अर्थरूप जो भाव है उसमें पूर्वोक्त प्रकार से परिणमन पाया जाता है। जैसे - मैं स्पर्शन से स्पर्श 

करता हूँ। शरीर मेरा है ऐसा नाम नहीं जानता, तथापि उसके अर्थरूप जो भाव है उसरूप परिणमित 
होता है। तथा मनुष्यादिक कितने ही नाम भी जानते हैं और उनके भावरूप परिणमन करते हैं - 
इत्यादि विशेष सम्भव हैं उन्हें जान लेना |.... 

ह
ा

इसप्रकार संसारी जीवों के मिथ्यादर्शन-मिथ्याज्ञान और मिथ्याचारित्ररूप परिणमन 

अनादिकाल से है। ऐसा परिणमन मन रहित असंज्ञी जीवों तक तो पाया ही जाता है। संज्ञी 

पंचेन्द्रियों में भी समकिती को छोड़कर सबके ऐसा ही परिणमन पाया जाता है; क्योंकि जड़ 

क्या ? विकार क्या ? और निर्विकारी स्वभाव क्‍या ? इसका उन्हें विवेक नहीं है। मिथ्यादृष्टि 
मुनि तपश्चर्या करे, क्रोध न करे, किन्तु 'नम्न शरीर से मेरा भाव सुधरा' - ऐसा मानता है। 
अत: उसका परिणमन मिथ्या है। हजारों रानियाँ छोड़े, ग्यारह अंग तक पढ़े तो भी शुद्ध उपादान 

की रुचि नहीं है, इसकारण निमित्त में इष्ट-अनिष्ट की ब्रुद्धि करता हैं। जिसकी शरीर में इष्टबुद्धि 
नहीं गई, उसके परीषह आने पर अनिष्ट बुद्धि हुये बिना नहीं रहती । पर-पदार्थ राग-द्वेष नहीं 
कराते, परन्तु निमित्ताधीन बुद्धि वाले के राग-द्रेष हुये बिना नहीं रहते। 

यह मिथ्यादर्शन-ज्ञान-चारित्र का अधिकार है। जीव अनादि से नवतत्त्व की श्रद्धा नहीं 

करता। आत्मा के हित के लिये उनकी सम्यकृश्रद्धा आवश्यक है। उनकी विपरीत श्रद्धा करना 

मिथ्यादर्शन है। पर-वस्तुयें ज्ञेय होने पर भी उनमें इष्ट-अनिष्ट के दो भेद डालना और राग- 

द्वेष के परिणाम करना मिथ्याचारित्र है। अनादिकाल से एकेन्द्रिय से लेकर (सम्यग्दृष्टि संज्ञी 

पंचेन्द्रिय के अलावा) सभी जीवों के ऐसा ही परिणमन हो रहा है। वे सुख को दुःख, पुण्य 
को धर्म मानते हैं। चारित्र में कष्ट मानते हैं। ज्ञान को पर में रोकते हैं। पर को हित-अहितकर 

मानकर राग-द्वेष करते हैं, ये सब परिणाम चौरासी के अवतार के कारण हैं। तथा यह परिणमन 

जहाँ जैसा संभव है वहाँ वैसा जानना | 

एकेन्द्रिय आदि जीवों के इन्द्रिय आदि की हीनता-अधिकता होती है। तथा धन, पुत्र, 

मकानादि का संयोग मनुष्यगति में ही होता है - ऐसा समझना । पुत्रादिक मेरे हैं और मैं उनका 
हूँ - ऐसा मानना मिथ्यादर्शन शल्य है। उनके निमित्त से मिथ्यादर्शनादि का वर्णन किया है। 
वहाँ जैसे विशेष संभव हो वैसे समझना। 

जैसे एकेन्द्रिय आदि जीव, इन्द्रिय, शरीरादि का नाम नहीं जानते, परन्तु उनको भी 
नव तत्त्वों की विपरीत श्रद्धा होती है और मिथ्याचारित्र होता है। जैसे भील को रुपये की संख्या 

गिनना नहीं आती तो भी उनमें ममता करता है; वैसे ही एकेन्द्रिय आदि को शरीर आदि के 

नाम का पता नहीं होता फिर भी ममता करते हैं। मैं इस स्पर्श से स्पर्शता हूँ, शरीर मेरा है - 
ऐसा विपरीत परिणमन करते हैं। 'यह स्पर्श मेरी चीज नहीं है, तो पर को मैं स्पर्श करूँ - ऐसा 
नहीं बनता - ऐसा ख्याल नहीं है और विपरीतभाव का परिणमन है। बनस्पति आदि के जीवों 
को भी विपरीतभाव है। जो-जो इन्द्रियाँ मिली हो, मैं उनसे काम करता हूँ - ऐसा मानते हैं।



  

“32 मोक्षमार्गप्रकाशक्त प्रवचन 

कोई मनुष्यादि नाम भी जानते हैं फिर भी मिथ्यादर्शन से विपरीतभाव करके राग-द्वेषरूप परिणमते 

हैं - इत्यादि जो विशेष संभव हो उन्हें जान लेना। 

मोह की महिमा 

..- ऐसे ये मिथ्यादर्शनादिकभाव जीव के अनादि से पाये जाते हैं, नवीन ग्रहण नहीं किये 

हैं। देखों इसकी महिमा, कि जो पर्याय धारण करता है वहाँ बिना ही सिखाये मोह के उदय से 

स्वयमेव ऐसा ही परिणमन होता है। तथा मनुष्यादिक को सत्यविचार होने के कारण मिलने पर 

भी सम्यक्परिणमन नहीं होता; और श्रीगुरु के उपदेश का निमित्त बने, वे बारम्बार समझायें, 

परन्तु यह कुछ विचार नहीं करता । तथा स्वयं को भी प्रत्यक्ष भासित हो बह तो नहीं मानता और 

अन्यथा ही मानता है। किस प्रकार ? सो कहते हैं - 

मरण होने पर शरीर- आत्मा प्रत्यक्ष भिन्न होते हैं। एक शरीर को छोड़कर आत्मा अन्य शरीर 

धारण करता है; वहाँ व्यन्तरादिक अपने पूर्व भव का सम्बन्ध प्रगट करते देखे जाते हैं; परन्तु इसको 

शरीर से भिन्नबुद्धि नहीं हो सकती । स्त्री-पुत्रादिक अपने स्वार्थ के सगे प्रत्यक्ष देखे जाते हैं; उनका 

प्रयोजन सिद्ध न हो तभी विपरीत होते दिखायी देते हैं; यह उनमें ममत्व करता है और उनके अर्थ 

नरकादिक में गमन के कारणभूत नाना प्रकार के पाप उत्पन्न करता है। धनादिक सामग्री किसी 

की किसी के होती देखी जाती है, यह उन्हें अपनी मानता है। तथा शरीर की अवस्था और बाहद्टा 

सामग्री स्वयमेव उत्पन्न होती तथा विनष्ट होती दिखाबी देती है, यह वृथा स्वयं कर्त्ता होता है। 

वहाँ जो कार्य अपने मनोरथ के अनुसार होता है उसे तो कहता है - “मैंने किया'; और अन्यथा 

हो तो कहता है - “मैं क्या करूँ ?' ऐसा ही होना था अथवा ऐसा क्‍यों हुआ ? - ऐसा मानता है। 

परन्तु या तो सर्वका कर्त्ता ही होना था या अकर्त्ता रहना था, सो विचार नहीं BI... 

इसप्रकार ये मिथ्यादर्शनादि भाव जीव के अनादि से पाये जाते हैं, नवीन ग्रहण नहीं 

किये हैं। यह शरीर और इन्द्रियों को अपना मानकर इनसे ज्ञान होता है - ऐसा मानता है। देखो 

तो सही, अज्ञान की कैसी महिमा है कि - जहाँ-जहाँ नया शरीर मिला, वहाँ बिना सिखाये 

ही मोह के उदय में ज़ुड़कर मिथ्या परिणमन करता है। पुण्य में धर्म मानता है। धर्म (संबर- 

निर्जरा) में कष्ट मानता है। इसप्रकार नवतत्त्वों में विपरीत बुद्धि चली आ रही है। 

मनुष्यादि को सच्चे विचार के निमित्त मिलें, सच्चे देव-शास्त्र-गुरु मिलते हैं, तो भी 

आत्मा का निर्णय नहीं करता बारम्बार श्रीगुरु के उपदेश का निमित्त बने, तो भी विपरीतभाव 

करता है और विकारीभाव को अपना मानता है। पूर्व में अनन्तबार भगवान मिले, गुरु मिले

और गुरु बारम्बार समझावे तो भी बात जँचती नहीं। “शरीर, इन्द्रियों की क्रिया से कुछ तो 

धर्म होगा  - ऐसा अभिप्राय किया करता है। कुछ विचार ही नहीं करता। 

तथा अपने को प्रत्यक्ष भासित हो वह तो नहीं मानता, अन्यथा ही मानता है। वह किस 
प्रकार ? सो ही कहते हैं - 

मरण होने पर शरीर और आत्मा अत्यन्त भिन्न हो जाते हैं, परन्तु अज्ञानी दोनों को भिन्न 
नहीं मानता। एक शरीर छोड़कर आत्मा दूसरा शरीर धारण करता है और व्यंतर आदि कहते 

हैं कि - हमारे सामान्य शुभभाव से हम देव हुये हैं, किन्तु पूर्व में हम तुम्हारे सम्बन्धी थे। इससे 
पता चलता है कि जीव शरीर छोड़कर गया है। अथवा कोई अवधिज्ञानी कहे कि - तेरा पूर्व 
भव अमुक जगह पर था, फिर भी अज्ञानी नहीं मानता। शरीर मेरा नहीं है, शरीर की क्रिया 
मुझसे नहीं होती - ऐसी बुद्धि नहीं करता। लोग भी कहते हैं कि - जीव चला गया और शरीर 
पड़ा रह गया | इससे शरीर और जीव भिन्न ज्ञात होते हैं; परन्तु ममतावश भिन्न ब्रुद्धि नहीं करता। 
'शरीर ही मैं हूँ. -- ऐसा मानता है। 'शरीर सुखी तो सब बात का सुख है' -- ऐसा मानकर शरीर 
को धर्म का साधन मानता है। 

तथा स्त्री-पुत्रादिक स्वार्थ के सगे प्रत्यक्ष दिखते हैं। वस्त्र और गहने लाकर दे तो प्रसन्न 
होते हैं। पुत्र भी धन में हिस्सा माँगकर स्वार्थ को साधता है और अपना प्रयोजन न सै तो 
विपरीत होते दिखलाई देते हैं। तथापि यह जीव ममत्व करता है। परन्तु वे सब अपने से भिन्न 
हैं - ऐसी प्रतीति और पहिचान नहीं करता। 

स्त्री-पुत्रादि के लिये नरक जाने योग्य पाप करता है, रिश्वत आदि लेने के परिणाम 
करता है। धर्म समझने के लिये समय नहीं निकालता। 

तथा धन, गहने, वस्त्र आदि वस्तुयें किसी की किसी के होती दिखलाई देती है। किसी 
का बंगला कोई काम में लेता है और किसी को उसका स्वामित्व मिलता है - ऐसा प्रत्यक्ष 
देखने में आने पर भी उन वस्तुओं में ममता करता है। 

तथा शरीर की अवस्था उसके कारण स्वयं उत्पन्न होती है और विनष्ट होती है। फिर 
भी यह जीव उनका निरर्थक कर्त्ता होता है। मैं शरीर को ठीक रखता हूँ - ऐसा मानता है। ध्यान 
रखें तो पैसा आता है - ऐसा मानता है। ज्ञानी को अल्प राग-द्वेष हो वह अलग बात है। यहाँ 
तो पर का कर्त्ता होकर राग-द्वेष करे, उसकी बात है। हमने अपने बाहुबल से पैसा इकट्ठा 
किया है - ऐसा अभिमान करता है। व्यापारी मानता है कि - मैं होशियार हूँ, इसलिये पैसा 
कमाता हूँ - इसप्रकार निरर्थक कर्त्ता बनता है। परन्तु पैसे का संयोग तो पुण्योदय से मिलता

है - इस बात को नहीं मानता। मुझे सगे-सम्बन्धियों को व पुत्र-पुत्रियों को अच्छी तरह रखना 

आता है - ऐसा अभिमान करता है। वहाँ अपनी इच्छा के अनुसार कार्य होवे तो कहता है, 

'तैंने किया' और वैसा न हो तो कहता है “मैं क्या करूँ ? अथवा ऐसा ही होने योग्य था -- 

ऐसा मानता है। 

अपनी देख-रेख में अच्छा काम होवे तो कहता है कि - मैंने किया और अच्छा न 

हो तो कहता है कि - होने योग्य होता है। घर में अपनी चलती हो तो कहता है कि -- अपने 

रोब (प्रभाव) से सब मानते हैं और नहीं माने तो कहता है कि अभी स्वतन्त्रता का जमाना है; 

अथवा ऐसे कैसे हुआ ? ऐसा मानता है। परन्तु या तो सर्व का कर्त्ता रहना था या सब जगह 

अकर्त्ता ही रहना था। परन्तु इस जीव को उसका कुछ भी विचार नहीं आता। इसे पता नहीं 

है कि - जड़ पदार्थ व अन्य जीव तथा मेरा आत्मा स्वतन्त्र है। एक जीव दूसरे को नहीं रख 

सकता। अज्ञानी मानता है कि - मुझे घर के नौकर को रखना आता है। वह मानता है कि -- 

पर-जीव मेरी सावधानी से रहता है; परन्तु कुछ विचार नहीं करता। 

,. तथा मरण अवश्य होगा ऐसा जानता है, परन्तु मरण का निश्चय करके कुछ कर्त्तव्य 

नहीं करता; इस पर्याय सम्बन्धी ही यत्न करता है। तथा मरण का निश्चय करके कभी तो कहता 

है कि - मैं मरूगा और शरीर को जला देंगे । कभी कहता है - मुझे जला देंगे। कभी कहता है - 

यश रहा तो हम जीवित ही हैं। कभी कहता है - पुत्नादिक रहेंगे तो मैं ही जीऊँगा। - इसप्रकार 

पागल की भाँति बकता है, कुछ सावधानी नहीं है। 

तथा अपने को परलोक में जाना है यह प्रत्यक्ष जानता है; उसके तो इष्ट-अनिष्ट का यह 

कुछ भी उपाय नहीं करता और यहाँ पुत्र, पौत्र आदि मेरी सन्तति में बहुत काल तक इष्ट बना रहे 

- अनिष्ट न हो; ऐसे अनेक उपाय करता है। किसी के परलोक जाने के बाद इस लोक की सामग्री 

द्वारा उपकार हुआ देखा नहीं है, परन्तु इसको परलोक होने का निश्चय होने पर भी इस लोक की 

सामग्री का ही पालन रहता है। 

तथा विषय-कषायों की परिणति से तथा हिंसादि कार्यों द्वारा स्वयं दुःखी होता है, खेद- 

खिन्न होता है, दूसरों का शत्रु होता है, इस लोक में निंच्य होता है, परलोक में बुरा होता है - ऐसा 

स्वयं प्रत्यक्ष जानता है तथापि उन्हीं में प्रवर्तता है। - इत्यादि अनेक प्रकार से प्रत्यक्ष भासित हो 

उसका भी अन्यथा श्रद्धान करता है, जानता है, आचरण करता है; सो यह मोह का माहात्म्य 

है।.... 

शरीर अवश्य छूटेगा - ऐसा जानता है; परन्तु मरण के निश्चय द्वारा स्वयं अपना कर्त्तव्य 

नहीं करता। नित्य आत्मा को भूलकर शरीर को नित्य रखना चाहता है। परन्तु शरीर के जाने 

में कुछ समय नहीं लगेगा। शरीर की पर्याय अपने काल क्रम में जाती है तब रोग आदि निमित्त 
होते हैं। तथापि वर्तमान में शरीर का ही यत्न करने का अभिमान करता है। 

संसार तो एकसमय का है, अतः उसका नाश जब चाहें तभी हो जायेगा - ऐसा कोई 

कहे तो उससे कहते है कि - ऐसा मानने वाले की दृष्टि कहाँ है ? एकसमय की पर्याय में भूल 
है, परन्तु स्वभाव में भूल नहीं है - ऐसा निर्णय होना चाहिये। 'एकसमय की भूल को चाहे 
जब सुधार लूँगा' - ऐसा कहने वाले को एकसमय की भूल कहने का अधिकार नहीं है। 
एकसमय की भूल स्वभाव में नहीं है - इसप्रकार स्वभाव सन्मुख होकर निर्णय किये बिना 
“एकसमय का संसार है' - यह बात किस प्रकार लाया ? तूने एकसमय को देखा है ? मात्र 
ढिठाई से बातें करता है। 

१, केवली ने देखा होगा वैसा होगा - ऐसा मानने वाले को अपने ज्ञानस्वभाव को निर्णय 

होना चाहिये। 

२. जिसको क्रमबद्ध का निर्णय होवे उसे पर के अकर्त्ता का निर्णय होना चाहिये। 

३. एकसमय का संसार है - ऐसा निर्णय जिसे हो, उसे त्रिकाली शुद्धस्वभाव का निर्णय 

होना चाहिये। 

यहाँ तो अज्ञानी कुछ निर्णय नहीं करता, उसकी बात चलती है। 

किसी समय मरण के निश्चय से ऐसा कहता है कि मैं मरूगा और शरीर को जला देंगे 
- इसप्रकार पागल की भाँति बोलता है। आत्मा क्‍या, शरीर क्या, उनकी भिन्नता का पता नहीं | 
इस जीव को उसका विचार नहीं है। अज्ञानी जीव यद्वा-तद्बा बोलता है। मरने से पूर्व कहता 
है कि - मुझे मेरे गाँव ले जाना, परन्तु तू तो चला जाने बाला है; तुझे जलाना है या शरीर 
को जलाना है ? इसका पता नहीं है। कभी कहता हैं, “मुझे जला देंगे!” | कभी कहता है, 
“यश रहा तो मैं जीवित ही हूँ ' | मेरे पीछे मकान की यादगार रहे तो ठीक| तथा कभी कहता 
है, 'पुत्रादि जीवित रहे तो मैं जीता ही हूँ ; इसप्रकार इसके कथन में कहीं मेल नहीं है। सन्निपात 
वाले की भांति बकता है। परन्तु सम्यकृश्रद्धा का अवधारण नहीं करता। अपने को परलोक 
में जाना जानने पर भी, विकार अनिष्ट है इसलिये उसे मिटाऊँ और इष्ट स्वभाव को प्राप्त करूँ 
- उसका उपाय नहीं करता। वह वास्तव में परलोक को नहीं मानता। मेरी प्रतिष्ठा कायम रहे, 

लड़के-लड़कियों का इष्ट हुआ करे, उन्हें कोई दिक्कत नहीं आवे, अच्छे मकान रखकर जाऊँ



४३६४ मोक्षमार्गप्रकाशक प्रवचन 

- इत्यादि अनेक उपाय करता है। परन्तु किसी के परलोक जाने के बाद इसलोक की सामग्री 
से उपकार हुआ देखा नहीं जाता। यहाँ जो सामग्री इकट्ठी करता है वह साथ नहीं जाती, परन्तु 
इस जीव को परलोक होने का निश्चय होने पर भी मात्र इस लोक की सामग्री का ही यत्न 

रहता है। 

तथा विषय-कषाय के परिणाम से और हिंसादि के कार्य से स्वयं दुःखी होता है - खेद- 
खिन्न होता है, मैरी होता है, लोक में निन्‍दा होती है, परलोक में बुरा होता है - यह सब प्रत्यक्ष 
जानते हुये भी इन्हीं कार्यों में प्रवर्तता है। जैसे कि - शरीर एकरूप नहीं रहता, यह पाप होता 

है - इत्यादि जानता होने पर भी इन्हीं कार्यों में प्रवर्तता है, इत्यादि अनेक प्रकार प्रत्यक्ष भासित 

हो उनका भी अन्यथा श्रद्धान करता है-जानता है-आचरण करता है। यह सब मोहभाव का 

ही माहात्म्य है। 

..- -इसप्रकार यह जीव अनादि से मिथ्यादर्शन-ज्ञान-चारित्ररूप परिणमित हो रहा है। 
इसी परिणमन से संसार में अनेक प्रकार का दुःख उत्पन्न करने वाले कर्मों का सम्बन्ध पाया जाता 

है। यही भाव दुःखों के बीज हैं अन्य कोई नहीं। 

इसलिये हे भव्य ! यदि दुःखों से मुक्त होना चाहता है तो इन मिथध्यादर्शनादिक विभावभावों 

E= अभाष करना ही कार्य 8; ga ard & He BAT ae Hea BPTI... * 

इसप्रकार यह जीव अनादिकाल से मिध्यादर्शन-ज्ञान-चारित्ररूप परिणमित हो रहा है। 
इसी परिणमन से अनेक प्रकार के दुःख उत्पन्न कराने वाले कर्मों का सम्बन्ध होता है। ये ही 
भाव सर्व दुःख के बीज हैं। विपरीत मान्यता और ज्ञान सहित राग-द्वेष ही दुःख के बीज हैं, 
अन्य कोई नहीं। 

अतः हे भव्य ! यदि तू दुःख से मुक्त होना चाहता है तो विपरीत श्रद्धा-ज्ञान और आचरण 
आदि विकल्पों का अभाव कर। उसमें तेरा कल्याण है। सच्ची श्रद्धा-ज्ञान-आचरण से तेरा 

कल्याण होगा। 

ड्सप्रकार पूज्य आचार्यकल्प पण्डितप्रवर टोडरमलजी छ्वारा रचित 
मीक्षमार्गप्रकाशक के चौथे 'मिध्यादर्शन-ज्ञान-चारित्र का निरूपण' 

अधिकार पर दिनांक ९ -१२-७२ से २८ - १२-७२ तक हुए 
आध्यात्मिक सत्पुरुष पूज्य श्री कानजीस्वामी के मार्भिक प्रवचनों का 

हिन्दी अनुवाद पूर्ण हुआ। 

